
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos 

Fawrth, 14eg Tachwedd 2023 am 7.30pm yn Neuadd Dihewyd 

PRESENNOL 

Cynghorwyr : Dan Evans (Cadeirydd),  Harry Williams, Lynford Thomas, Johnny Davies, 

Gerwyn Owen, Lyn Williams, Alan Henson, Glyn Davies, Melinda Williams. 

Cyn dechrau’r cyfarfod, cafwyd munud o dawelwch i gofio am Mr. Bryn Hughes, Cwmere 

cyn Glerc y Cyngor Cymuned a bu yn y swydd am 35 o flynyddoedd. 

 

1. YMDDIHEURIADAU   Y Cyng. Hywel Ifans, Haf Hughes 

2. PERSONOL   Estynwyd cydymdeimlad â’r Cyng. Haf Hughes ar golli ei thad 

ddechrau’r wythnos. Penderfynwyd yn unfrydol ar gais Y Cyng. Glyn Davies i brynu 

blodau i’r teulu.   

Estynwyd cydymdeimlad â’r Cyng. Glyn Davies ar golli modryb sef Mrs. Gwen Davies. 

 

3. DATGELU BUDDION PERSONOL  

Cynllunio A230707 / A230708 

Y Cyng. Dan Evans, Harry Williams, Lynford Thomas, Lyn Williams, Alan Henson, Glyn 

Davies, Melinda Williams 

4. CADARNHAU COFNODION 10/10/2023 

5. MATERION YN CODI 

11.ii Meinciau.  (wele UFA) 

11b. Sant Ioan.  Yn dal I ddisgwyl ymateb gan Sant Ioan parthed y diffibrilwyr. 

11 f. Bwcabus.  Derbyniwyd ymateb gan Ben Lake AS ac Elin Jones AS.  

Cadarnhaodd Elin Jones y byddai’n cysylltu â Thrafnidiaeth Cymru hefyd gan 

obeithio y gallant greu amserlen sy’n ateb y gofynion.   Ni chafwyd ymateb 

gan Drafnidiaeth Cymru hyd yma. 

11 j. Twll ar hewl Bro Henllys.   Cafwyd ymateb yn gofyn am union leoliad y twll. 

11 n. Bocs Halen.  Cafwyd ymteb gan y Sir yn datgan na fyddant yn darparu 

bocsus halen ychwanegol y gaeaf hwn.  Yn dilyn trafodaeth penderfynwyd yn 

unfrydol prynu bocs ar gost o £240.00 yn cynnwys ei lenwi â halen a’i osod 

gan y Sir yn dilyn asesiad risg o’r lleoliad ger Penlon/Frongoy.  Bydd y Sir yn 

ei ail-lenwi ar gais am ddim a byddant yn gwneud archwiliad o’r bocs yn 

flynyddol cyn y gaeaf. 

8. Blodau.  Stuart Akkermans yn hapus i neud y bocsus fel y rhai y flwyddyn 

gynt.  Ar gynnig y Cyng. Lyn Williams, penderfynwyd plannu blodau’r maes 

yn bocsus Cribyn. 



12 vii (Gorff).  Sweeper wedi bod trwy pentre Cribyn ar 18/10/2023 

6. ADRODDIAD Y CYNGHORYDD SIR 

Yn ôl yr arfer bu’r Cynghorydd Jones mewn nifer o gyfarfodydd yn ystod y mis yn 

cynnwys cyfarfod trafod cyllideb 2024-25.  Bu hefyd yn mynychu nifer o wasanaethau 

Sul y Cofio. 

     7.   CYLLID 

i. Tâl y Clerc mis Hydref £213.57 

ii. Pabis Gwyn. £30 am 30 o babis gwyn.  Penderfynwyd ychwanegu 

£5.00 tuag at gost postio cyfanswm o £35.00 

iii. £40 am 2 dorch pabi coch 

iv. Costau’r Clerc Ebrill – Tachwedd 2023 £85.31 

v. bccIT £72 (yn cynnwys VAT) am y Gwrth Feirws (wedi hala un siec 

001480 ond heb gyrraedd. Y Clerc wedi canslo’r siec ac anfonir siec 

001482 yn ei le. 

vi. Adroddiad yr Archwiliwr Allanol.   Trafodwyd a derbyniwyd yr adroddiad 

yn unfrydol ar sail y sylwadau isod: 

 
Barn archwilio: Diamod Ar sail fy archwiliad, yn fy marn i, nid oes unrhyw faterion wedi dod i'm sylw i roi 

achos i bryderu, mewn unrhyw ffordd berthnasol, y wybodaeth a adroddwyd yn y Ffurflen Flynyddol hon: • 

nad yw wedi'i baratoi yn unol ag arferion priodol; • nad yw'r gofynion deddfwriaethol a rheoleiddiol 

perthnasol wedi'u bodloni; • nad yw'n gyson â threfniadau llywodraethu'r Cyngor; a • nad oes gan y Cyngor 

drefniadau priodol ar waith i sicrhau economi, effeithlonrwydd ac effeithiolrwydd wrth ddefnyddio 

adnoddau. Materion ac argymhellion eraill. Nid oes unrhyw faterion pellach yr hoffwn dynnu sylw'r 

Cyngor 

 

8. ADRODDIAD PWYLLGOR RHANBARTH UN LLAIS CYMRU 25/10/23 

Cynhaliwyd y cyfarfod hwn dros Zoom a bu’r Cyng. Harry Williams a Dan Evans yn rhan 

o’r cyfarfod.   Cafwyd cyflwyniad gan Cathryn Morgan o’r Cyngor Sir yn son am y 

cynlluniau sydd ar droed o ran gwerthu ysgolion sydd wedi cau gan bwysleisio 

pwysigrwydd sicrhau nad yw’r enwau cynhenid Cymreig yn mynd i’w colli wrth ail-bennu 

eu defnydd.    Gwnaed cais gan y Cyng. Harry Williams i’r Cyngor i ofyn i Un Llais Cymru 

a y posibilrwydd o gynnal y Cyfarfod Blynyddol yn Bont yn dilyn llwyddiant y digwyddiad 

y tro diwethaf y bu yno.   Cynhelir y cyfarfod nesaf ar 18/1/24.  Diolchwyd i’r Cyng. Harry 

Williams am ei adroddiad. 

9. CYNLLUNIO. 

A230707 / A230708 Y Vale.  Yn sgil y ffaith bod dros hanner y Cynghorwyr yn 

gyfranddalwyr unigol ar fwrdd Menter Tafarn y Vale cysylltwyd ag Un Llais Cymru ac 

Adran Safonau Cyngor Sir Ceredigion am gyngor ac sut i fynd ati i wneud cais am 

ollyngiad os yn berthnasol.  Ni dderbyniwyd ateb gan yr Adran Safonau a Moeseg 

parthed sefyllfa’r Cyngor. Penderfynwyd cysylltu ag Adran Gynllunio’r Sir roi gwybod 

iddynt pam nad ydyw’r Cyngor Cymuned yn medru ateb a gofynwyd i’r Cynghorydd 

Sir wneud cais am ymateb.  Cwblhawyd ffurflenni Datgan Diddordeb gan yr 

aelodau/cyfranddlawyr. 

 



 

10. GOHEBIAETH 

a. Derbyniwyd llythyr gan Gymdeithas Clotas yn gofyn am gefnogaerh ariannol 

ar gyfer ei gynlluniau ar gyfer prynu’r Ysgol a’i throi’n Ganolfan Gymunedol 

ynghyd a thŷ fforddiadwy.  Penderfynwyd rhoi ystyriaeth i’r cais yng 

nghyfarfod mis Rhagfyr. 

11. UNRHYW FATER ARALL 

a. Meinciau.  Yn  ol adroddiad Y Cyng. Lynford Thomas, yr Aelod â gofal am 

Iechyd a Diogelwch mae angen dwy fainc newydd: 

i. Cae chwarae Cribyn 

ii. Cae Lloyd Jack 

Mae pris yr un a brynwyd i Dihewyd y llynedd yn dal yr un peth sef £310 heb 

TAW. Penderfynwyd symud ymlaen â’r cynllun a gytunwyd arno i adnewyddu 

meinciau a defnyddio’r arian a neilltuwyd y y gyllideb.  Penderyfnwyd archebu 

dwy fainc ar gyfer lleoliadau i. a ii. 

b. Dŵr Ystrad Aeron.   Mae nifer o’r ffosydd o fferm Gefn Ystrad hyd at bentre 

Ystrad wedi cau.  Mae angen symud y clawdd yn ôl er mwyn clirio’r sianeli.  

Penderfynwyd cysylltu ag Adran y Priffyrdd 

c. Ymholiad: 524963 Bryndolau.    Penderfynwyd cysylltu ag Adran y Priffyrdd 

unwaith eto i dynnu sylw at y broblem hon sydd erbyn hyn y gwaethygu. 

d. Estynwyd llongyfarchiadau i CFFI Felinfach am lwyddiant ysgubol yn  

Eisteddfod y Sir a phob lwc yn Eisteddfod Cymru dros y penwthnos. 

      dd. Nododd y Cyng. Gerwyn Owen bod yna ddau dwll y tu fas i’r Capel yn  

Dihewyd. Penderfynwyd cysylltu ag Adran y Priffyrdd. 

e. Cyflymder traffig Cribyn.   Nododd y Cyng. Lyn Williams bod arwydd pentre 

Cribyn wedi diflannu wedi i’r arwydd 20mya gael ei thorri lawr.  Nododd y 

Cyng. Alan Henson bod yr arwydd 20mya ar y ffordd sy’n dod mewn i Gribyn 

o gyfeiriad Felinfach yn y man anghywir.  Penderfynwyd cysylltu ag Adran y 

Priffyrdd i dynnu sylw at y pwyntiau hyn. 

f. Ar gais y Cyng. Gerwyn Owen penderfynwyd rhoi ymgynghoriad cyhoeddus 

Llywodraeth Cymru ar Strategaeth Diogelwch Ffyrdd newydd bellach ar yr 

Agenda ar gyfer cyfarfod mis Rhagfyr. 

g. Penderfynwyd cysylltu ag Adran y Priffyrdd unwaith eto am ymholiad 524964 

– dŵr ger y Ficerdy yn Felinfach 

h. Derbyniwyd enwebiadau Gwobr y Gymuned. 

  

8. DYDDIAD A LLEOLIAD Y CYFARFOD NESAF 

Cynhelir y cyfarfod nesaf ar Dachwedd 14eg yn Neuadd Dihewyd 

 

 

 

 



 

 


